


XOMORRO lapurra
Irati Garmendia           Ane Arzelus

erein



idazle XOMORROA
Irati Garmendia
Lazkaon bizi den xomorro ordiziarra da Irati (1994), baina 
bera ez da xomorro lapurra, xomorro arrunta baizik. Txikitatik 
gustatu zaio idaztea, eta sari bat edo beste irabazi izan ditu 
nerabezaroan. Orain 2-6 urte bitarteko haurrekin aritzen da 
lanean, Haur Hezkuntzako etapan, eta bere bokazioa dela dio, 
baita ofizioa ere, noski. Duela hiru urte xomorro lapur batek 
bere amari bisita egin zion, baita orain bere amonari ere. 
Altxortzat du xomorro lapurraren kontakizuna. Ametsa litzateke 
berarentzat altxor hau amaren eta amonaren opari bilakatzea, 
bere bokazioa, ofizioa eta ametsa uztartzea.

ilustratzaile XOMORROA
Ane Arzelus
Donostian jaiotako xomorroa (1993), Ane txikitatik marrazten 
aritu da. Euskal Herriko Unibertsitatean Sorkuntza eta Diseinuko 
Gradua egin ondoren, diseinu eta ilustrazio lanetan aritu da.
2019an lehen liburua argitaratu zuen (HITZ IRUDITEGIA: 
Euskararen edertasuna irudikatuz, Denonartean argitaletxea), 
eta Bolonia ilustrazio azokaren 2021eko ilustrazio erakusketan 
parte hartzeko finalista gelditu da. Irudi batek mila hitzek 
baino gehiago balio duela sinisten du eta irudien bidezko 
komunikazioa lantzen jarraitzea da bere etorkizun ametsa.



Kattalin naiz baina Katta deitzen didate. Bueno, amak 
haserre dagoenean, KATTALIN! oihukatzen dit.



Azkenaldian inor ez da nirekin haserretzen. 
Ez ama, ez aita, ez amona…





Amarekin joaten naiz eskolara, aitarekin itzuli. 
Elkarrekin bazkaltzen dugu aitak, amak, Markelek eta laurok. 

Markel nire neba da. Ni baino zaharragoa da.  
Batzuetan haserretu egiten gara, eta ondoren adiskidetu.



Aste honetan amona Kontxik eraman gaitu eskolara.  
Eta haren etxean bazkaldu dugu e!
Amonak esan digu:
–Amaren gorputzean xomorro bat sartu da, xomorro lapur bat.





–E? Amari xomorro bat sartu? Nondik? Belarritik?
–Ez, maitea.

–Sudurretik, orduan!
–Eeez.

–Ahotik?
–Eeez. Ez dakit. Baina amaren titian bizi da.





Jope… xomorro bat titian… puf! 
Zortzi begi, hamar hanka… eta besorik? 
Lapurra, gainera! Lapurra?




